ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՇԽԱՏՈՂ ՕՏԱՐԵՐԿՐԱՑԻ ՄԱՍՆԱԿՑԻ ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԻ ՓԱՅԵՐԸ ՆԱԽՔԱՆ ՆՐԱ ԿԵՆՍԱԹՈՇԱԿԱՅԻՆ ՏԱՐԻՔԸ ՄԱՐՎԵԼՈՒ ԴԵՊՔՈՒՄ ԱՌԱՋԱՑԱԾ ՄԻՋՈՑՆԵՐԸ ՀՕԳՈՒՏ ՄԱՍՆԱԿՑԻ` ՕՏԱՐԵՐԿՐՅԱ ՊԵՏՈՒԹՅՈՒՆՈՒՄ ՆՐԱ ԱՆԴԱՄԱԿՑԱԾ ԿՈՒՏԱԿԱՅԻՆ ԿԵՆՍԱԹՈՇԱԿԱՅԻՆ ՀԱՄԱԿԱՐԳԻՆ ՓՈԽԱՆՑԵԼՈՒ ԿԱՐԳԸ ԵՎ ՊԱՅՄԱՆՆԵՐԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 28-Ի N 824-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ ֆինանսների նախարարություն
23.02.2016թ. թիվ 01/83-1/6556-16
	Ուսումնասիրելով Ձեր ս.թ. փետրվարի 12-ի N ԱԱ/ԱնԳ-1-5/896-16 գրությամբ ներկայացված «Մաս​​նակցի պարտադիր կենսաթոշակային ֆոնդի փայերը նախքան նրա կենսաթոշակային տարիքը մարվելու դեպքում առաջացած միջոցները հօգուտ մասնակցի` օտարերկրյա պետությունում նրա անդամակցած կուտակային կենսաթոշակային համակարգին փոխանցելու կարգը սահմանելու և ՀՀ կառավարության 2012 թվականի հունիսի 28-ի N 824-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը (այսուհետ` Նախագիծ) առաջարկում ենք.
	
	

	
	
	1. Նախագծի 1-ին կետով հաստատվող կարգի (այսու​հետ` Կարգ) 3-րդ և 4-րդ կետերում նշված «նախատեսված» բառն փոխարինել «սահմանված» բառով.
	Առաջարկությունն ընդունվել է:
	Նախագծում կատարվել է համապատասխան փոփոխություն:

	
	
	2. Կարգի 3-րդ կետը համապատասխանեցնել ՀՀ կառավարության 2012 թվականի ապրիլի 5-ի N 13 արձանագրային որոշման 1-ին կետով հաստատված հավելվածի 108-րդ կետի պահանջին. 
	Առաջարկությունն ընդունվել է:
	Նախագծի 1-ին կետով հաստատվող կար​​գի 3-րդ կետում պայմանների թվարկ​​ման մեջ ենթակետերից հետո մի​ջա​կետը փոխարինվել է ստորա​կե​տով:

	
	
	3. Կարգի 8-րդ կետում, 11-րդ կետի 3-րդ և 4-րդ ենթակետերում` «4-րդ կետի 2-րդ ենթակետի» բառերը փոխարինել «4-րդ կետի 4-րդ ենթակետի» բառերով. 
	Առաջարկությունն ընդունվել է:
	Նախագծում կատարվել է համապատասխան փոփոխություն:

	
	
	4. Կարգի 4-րդ կետի 4-րդ ենթակետի ը պարբերությունում զ պարբերության բառերը փոխարինել է պարբերության բառերով: 
	Առաջարկությունն ընդունվել է:
	Նախագծում կատարվել է համապատասխան փոփոխություն:

	2
	ՀՀ ոստիկանություն

19.02.2016թ. 

թիվ 24/375
	Ի պատասխան Ձեր 12.02.2016 թվականի թիվ ԱԱ/ԱնԳ-1-5/896-16 գրության՝ ՀՀ ոստիկա​նու​թյու​նում ուսումնասիրվել է «Մասնակցի պարտադիր կենսա​թոշակային ֆոնդի փայերը նախքան նրա կենսաթոշակային տարիքը մարվելու դեպքում առաջացած միջոցները հօգուտ մասնակցի՝ օտարերկրյա պետությունում նրա անդամակցած կուտակային կենսաթոշակային համակարգին փո​խան​ցելու կարգը սահմանելու և ՀՀ կառավարության 2012 թվականի հունիսի 28-ի N 824-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը։
	
	

	
	
	1. Նախագծի հավելվածի 2-րդ կետի 1-ին ենթակետի «գ» պարբերությունը հստակեցման կարիք ունի, քանի որ նույն կետի «դ» պարբերությամբ քաղաքացիություն չունեցող անձանցից պահանջվում է նաև Հայաստանի Հանրապետությունում օրինական բնակությունը հավաստող փաստաթղթեր, մինչդեռ օտարերկրյա քաղաքացիների համար նման պահանջ նախատեսված չէ։
	Առաջարկությունն ընդունվել է:
	Հաշվի առնելով այն հանգամանքը, որ մասնակիցը դիմումն ու ան​հրա​ժեշտ փաստաթղթերը կարող է ներ​կայացնել նաև իր լիազորած անձի (ով կարող է հանդիսանալ օտար​երկրացի) միջոցով, 2-րդ կետի 1-ին ենթակետի «գ» պարբերությունը լրացվել է հետևյալ բառերով. «, իսկ մասնակից չհանդիսացող դիմումատուի համար` նաև Հայաստանի Հանրա​պե​տու​թյու​նում օրինական բնակությունը հավաս​տող փաստաթղթերը` մշտական կա​ցության քարտը, ժամանակավոր կա​ցության քարտը, Հայաստանի Հան​րապետության հատուկ անձնագիրը»:

	
	
	2. Հավելվածի 2-րդ կետում խոսվում է փախստականի կողմից կոնվենցիոն ճամփորդական փաստաթուղթ ներկայացնելու մասին. հարկ է նկատի ունենալ, որ 30.06.2016թ. ուժի մեջ կմտնի «Փախստականների և ապաստանի մասին ՀՀ օրենում փոփոխություններ և լրացումներ կատարելու մասին» ՀՕ-194-Ն օրենքը, որի համաձայն՝ ՀՀ տարածքում փախստականներին տրամադրվելու է նաև նույնականացման քարտ։
	Առաջարկությունն ընդունվել է:
	Նախագծի 1-ին կետով հաստատվող կարգի 2-րդ կետի 1-ին ենթակետը լրացվել է հետևյալ բովանդակությամբ նոր` «ե» պարբերությամբ.
«ե. փախստականի կարգավիճակ ունեցող անձի համար` կոնվենցիոն ճամփորդական փաստաթուղթը կամ փախստականի նույնականացման քարտը.»

	3
	ՀՀ արտաքին գործերի նախարարություն

19.02.2016թ. թիվ 1111/18124-16 
	Ի պատասխան Ձեր` 2016 թվականի փետրվարի 12-ի թիվ ԱԱ/ԱնԳ-1-5/896-16 գրության` «Մասնակցի պարտադիր կենսաթոշակային ֆոնդի փայերը նախքան նրա կենսաթոշակային տարիքը մարվելու դեպքում առաջացած միջոցները հօգուտ մասնակցի` օտարերկրյա պետությունում նրա անդամակցած կուտակային կենսաթոշակային համակարգին փոխանցելու կարգը սահմանելու և ՀՀ կառավարության 2012 թվականի հունիսի 28-ի N 824-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
	
	

	
	
	1. Նախագծի 1-ին կետով հաստատված կարգի (այսուհետ` Կարգ) 2-րդ կետի 2-րդ ենթակետում օգտագործվում է «դիմումատու» հասկացությունը, սակայն կարգի տեքստում կիրառվում է նաև «մասնակից» տերմինը, ուստի առաջարկում ենք ամբողջ տեքստում ապահովել միասնական տերմինի օգտագործումը.
	Առաջարկությունը չի ընդունվել:
	Նախագծի Կարգի 1-ին կետի համաձայն` մասնակիցն օտարերկրյա քաղաքացին է, որը ՀՀ-ից վերա​դառնում է իր մշտական բնակության երկիր: Մինչդեռ դիմումատուն կարող է լինել ինչպես մասնակիցը, այնպես էլ այլ անձ:

	
	
	2. Առաջարկում ենք Կարգից հանել 4-րդ կետի 4-րդ ենթակետը, քանի որ ՀՀ կառավարության որոշմամբ չեն կարող սահմանվել այն պարտադիր վավերապայմանները, որոնք պետք է առկա լինեն օտարերկրյա պետության իրավասու մարմնի տված տեղեկանքում.
	Առաջարկությունը չի ընդունվել:
	Կարգից 4-րդ կետի 4-րդ ենթա​կետում նշված են այն տվյալները, առանց որոնց հնարավոր չի լինի պարզել մասնակցի` կարգի 3-րդ կետով սահմանված պայմաններին բավարարելը: 

	
	
	3. Կարգի 5-րդ կետից հանել «կամ Հայաստանի Հանրապետության արտաքին գործերի նախարարության` օտարերկրյա պետությունում գործող դիվանագիտական ծառայության մարմինների» բառերը, քանի որ փոստով կամ լիազորված անձի միջոցով դիմելու հնարավորության առկայաության պայմաններում նշված տարբերակը անհարկի կձգձգի համապատասխան գործընթացը. 
	Առաջարկությունը չի ընդունվել:
	Նախագծով հնարավորություն է տրվում, որ մասնակիցն ինքն ընտրի դիմումը և փաստաթղթերը ներկայացնելու եղանակը:

	
	
	4. Կարգի 6-րդ կետում «` բացառությամբ Հայաստանի Հանրապետության միջազգային պայմանագրերով սահմանված դեպքերի» բառերը տեղափոխել «առկայության դեպքում» բառերից հետո.
	Առաջարկությունը չի ընդունվել:
	Առաջարկվող խմբագրությունը բո​վան​​​դակային առումով չի համապա​տաս​խանում նախադասության խմբագրությանը:
Նախագծով առաջարկվում է, որ օտար​երկրյա կազմակերպության և օտարերկրյա պետության իրավասու մարմնի տված փաստաթղթերը պետք է ներկայացվեն հյուպատոսական վա​վե​րացմամբ կամ ապոստիլով` հյուպա​տոսական կամ նոտարական կարգով վավերացված հայերեն թարգմա​նու​թյամբ` բացառությամբ ՀՀ միջազ​գային պայմանագրերով սահմանված դեպքերի:

	
	
	5. Կարգի 13-րդ կետի 3-րդ ենթակետից հանել «(ըստ անհրաժեշտության` տեղեկանքի հյուպա​տո​սա​կան կամ նոտարական կարգով վավերացված հայերեն թարգմանության)» բառերը, քանի որ Կարգի 6-րդ կետում նշվում է այդ մասին:
	Առաջարկությունն ընդունվել է:
	«Հայաստանի կենտրոնական դեպո​զի​տարիա» ԲԲԸ-ի առաջարկության հիման վրա Կարգի 13-րդ կետի 3-րդ ենթակետը հանվել է:


	4
	«Հայաստանի կենտրոնական դեպոզիտարիա» ԲԲԸ

18.02.2016թ. թիվ ՀԿԴ-9-215
	Ի պատասխան Ձեր 12.02.2016թ. թիվ ԱԱ/ԱՆԳ-1-5-896-16 գրության՝ «Մասնակցի պարտադիր կենսաթոշակային ֆոնդի փայերը նախքան նրա կենսաթոշակային տարիքը մարվելու դեպքում առաջացած միջոցները հօգուտ մասնակցի՝ օտարերկրյա պետությունում նրա անդամակցած կուտակային կենսաթոշակային համակարգին փոխանցելու կարգը սահմանելու և ՀՀ կառավարության 2012 թվականի հունիսի 28-ի N 824-Ն որոշումն ուժը կորցրած ճանաչելու մասին» ՀՀ կառվարության որոշման նախագծի վերաբերյալ հայտնում ենք հետևյալը.
	
	

	
	
	Համաձայն ՀՀ կենտրոնական բանկի կանո​նակարգ 10/07-ով սահմանված կարգի՝ Նախագծի 13-րդ կետի 1-ին մասով նախատեսված դիմումը մաս​նակիցը լրացնում է մասնակիցների ռեեստրը վա​րողի ծառայությունները միջնորդավորող Հաշվի օպե​րատորների միջոցով: Նախագծի 13-րդ կետի 1-ին մասով նախատեսված դիմումը ԱՄՊԻՍ տե​ղե​կատվական համակարգի կողմից ընդունելու նպա​տակով նախքան դիմումի լրացումը մաս​նա​կի​ցը հավաստող տեղեկանքը պետք է ներ​կա​յաց​նի մասնակիցների ռեեստրը վարողին՝ այն հա​մա​կար​գում գրանցելու նպատակով, որից հետո միայն հնարավորություն կունենա Հաշվի օպե​րա​տո​​րի միջնորդությամբ մասնակիցների ռեեստրը վա​րողին ներկայացնել համապատասխան դիմումը: 

Վերոնշյալ գործընթացն առավել արդյունավետ կազմակերպելու նպատակով առաջարկում ենք նախագծում նախատեսել դրույթ, համաձայն որի ՀՀ աշխատանքի և սոցիալական հարցերի նախարարությունը մասնակիցների ռեեստրը վարողին կներկայացնի մասնակցին տրամա​դրված տեղեկանքի պատճենը: Այդ նպատակով առաջարկում ենք նախատեսել նաև դրույթ, համաձայն որի Նախագծի 4-րդ կետի 1-ին մասով սահմանված դիմումում մասնակիցը նշում կկատարի առ այն, որ նա համաձայն է, որ ՀՀ աշխատանքի և սոցիալական հարցերի նախարա​րության կողմից մասնակցին տրամադրվելիք հավաստող տեղեկանքի պատճենը տրամադրվի մասնակիցների ռեեստրը վարողին: 

Այս դեպքում մասնակիցը կարիք չի ունենա մասնակիցների ռեեստրը վարողին լրացուցիչ ներկայացնել հավաստող տեղեկանքը գրանցման նպատակով, փոխարենը հնարավորություն կունենա համապատասխան դիմումը միանգամից ներկայացնել Հաշվի օպերատորին:
	Առաջարկությունն ընդունվել է:
	Կարգի 13-րդ կետի 3-րդ ենթակետը հանվել է, իսկ 9-րդ կետը լրացվել է հետևյալ նախադասությամբ.
«Հավաստող տեղեկանք տրա​մա​դրելու դեպքում սույն կետում նշված ժամկետում Հայաստանի Հանրա​պե​տության աշխատանքի և սոցիա​լական հարցերի նախարարությունը դրա պատճենն ուղարկում է մասնակիցների ռեեստրը վարողին: Հավաստող տեղեկանքում նշվում է`

1) մասնակցի անունը, ազգանունը, անձը հաստատող փաստաթղթի սերիան և համարը, հանրային ծառայությունների համարանիշը կամ հանրային ծառայությունների համա​րանիշ չստանալու մասին տեղեկանքի համարը, քաղաքացիությունը,

2) այն օտարերկրյա պետության անվանումը, որտեղ մասնակիցը անդամակցում է կուտակային կենսաթոշակային համակարգի, 

3) հավաստող տեղեկանքը տալու օրը, ամիսը, տարին:»:

	ՀՀ կենտրոնական բանկ
11.03.2016թ. թիվ 20.3/000129-16
	Ձեր կողմից ներկայացված «Մասնակցի պարտադիր կենսաթոշակային ֆոնդի փայերը նախքան նրա կենսաթոշակային տարիքը մարվելու դեպքում առաջացած միջոցները հօգուտ մասնակցի՝ օտարերկրյա պետությունում նրա անդամակցած կուտակային կենսաթոշակային համակարգին փոխանցելու կարգը սահմանելու և ՀՀ կառավարության 2012 թվականի հունիսի 28-ի N 824-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացնում ենք ՀՀ կենտրոնական բանկի դիտողությունները և առաջարկությունները.
	
	

	
	
	1. Նախագծի 4-րդ կետի 4-րդ ենթակետի «ը» պարբերությունը շարադրել հետևալ խմբագրությամբ.

«ը. Հայաստանի Հանրապետության կենտրոնա​կան բանկի խորհրդի 2011 թվականի թիվ 171-Ն որոշ​մամբ սահմանված՝ ազատ փոխարկելի արտ​արժույթի կազմի մեջ մտնող այն ազատ փո​խար​կելի արտարժույթների ISO (Իսո) կոդերը, որոնցով կարող է մասնակիցների ռեեստրը վարողը փոխանցել մասնակցի կենսաթոշակային հաշվում առկա փայերի մարման արդյունքում ստացված դրամական միջոցները, եթե սույն ենթակետի «զ» պարբերության համաձայն նշված արտարժույթը ազատ փոխարկելի արտարժույթ չէ», 
	Առաջարկությունն ընդունվել է:
	Կարգի 4-րդ կետի 4-րդ ենթակետի «ը» պարբերությունը շարադրվել է նոր խմբագրությամբ:

	
	
	2. Նախագծի 13-րդ կետի 1-ին ենթակետը շարադրել հետևալ խմբագրությամբ.

«1) Հայաստանի Հանրապետության կենտրո​նա​կան բանկի խորհրդի 2011 թվականի թիվ 171-Ն որոշ​մամբ սահմանված «Մասնակցի միջոցներն օտարերկյա պետու​թյունում գործող կուտակային կենսաթո​շա​կային հաշվին փոխանցելու» դիմումը՝ որոշմամբ սահմանված կարգին համապատասխան»: 
	Առաջարկությունն ընդունվել է:


	Կարգի 13-րդ կետի 1-ին ենթակետը շարադրվել է նոր խմբագրությամբ:

	6
	ՀՀ արդարադատության նախարարություն 18.03.2016թ. թիվ 01/14/2993-16
	Ի պատասխան Ձեր 2016 թվականի մարտի 1-ի ԱԱ/ԱնԳ-1-5/1462-16 գրության` կից ներկայացվում է «Մասնակցի պարտադիր կենսաթոշակային ֆոնդի փայերը նախքան նրա կենսաթոշակային տարիքը մարվելու դեպքում առաջացած միջոցները հօգուտ մասնակցի` օտարերկրյա պետությունում նրա ան​դա​մակցած կուտակային կենսաթոշակային համա​կարգին փոխանցելու կարգը սահմանելու և ՀՀ կառավարության 2012 թվականի հունիսի 28-ի N 824-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության պետական փորձագիտական եզրակացությունը:
	
	

	
	
	1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը: 
	Ընդունվել է ի գիտություն:
	

	
	
	2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նկատի ունե​նա​լով «Իրավական ակտերի մասին» Հայաս​տա​նի Հան​րապետության օրենքի 14-րդ հոդվածի պա​հանջ​​ներն՝ անհրաժեշտ է կարգի 4-րդ կետի 4-րդ են​թակետի կարգավորումները հանել, քանի որ Հայաստանի Հանրապետության կառավարության որոշմամբ չեն կարող սահմանվել օտարերկրյա պետության իրավասու մարմնի կողմից տրվող տեղեկանքին ներկայացվող պահանջներ: Այդ առումով անհրաժեշտ է նաև նկատի ունենալ «Վարչարարության հիմունքների և վարչական վա​րույթի մասին» Հայաստանի Հանրապե​տու​թյան օրենքի 9-րդ հոդվածով սահմանված առա​վե​լագույնի սկզբունքի պահանջները, համաձայն որոնց՝ վարչական մարմիններն իրավունք չունեն անձանցից պահանջել կատարելու այնպիսի գործողություններ, որոնք արդեն իսկ կատարվել են այդ անձանց կողմից այլ գործողությունների շրջանակներում կամ էլ իրենց բովանդակությամբ ներառվում են կամ կարող են ներառվել այդ շրջանակներում, քանի որ եթե մասնակիցը կամ մասնակցի լիազորած անձը ներկայացվող դի​մու​մի մեջ նշում են մասնակցի՝ հանրային ծա​ռա​յու​թյուն​ների համարանիշը կամ հանրային ծառայու​թյուն​ների համարանիշ չունենալու մասին տեղե​կան​քի համարն, ապա ինչու օտարերկրյա պե​տու​թյան իրավասու մարմնի կողմից տրվող տե​ղե​կան​քը պետք է ներառի միևնույն ձևական պահանջը:
	Առաջարկությունը չի ընդունվել:
	Նախագծի հավելվածի 4-րդ կետի 4-րդ ենթակետում թվարկված են այն տվյալները, առանց որոնց հնարավոր չի լինի պարզել մասնակցի` կարգի 3-րդ կետով սահմանված պայմաններին բավարարելը: 
Մասնակցի դիմումում և օտար​երկր​յա պետության իրավասու մարմնի տված տեղեկանքում մասնակցի հանրային ծառայությունների համա​րա​նիշը կամ հանրային ծառայությունների համարանիշ չունենալու մասին տեղե​կան​քի համարը նշելը նպատակ է հետապնդում ապահովել մասնակցի և անձի, ում համար տրվել է տեղեկանքը, նույնականացումը, ինչը կարևոր պայ​ման է թե' մասնակցի իրավունքի իրաց​ման և թե' կատարվող գործարքի (մասնակցի կենսաթոշակային ֆոնդի փայերի մարումից առաջացած մի​ջոց​ները նրա` օտարերկրյա պե​տու​թյունում  անդամակցած կուտակային կեն​սա​թոշակային համա​կար​գին փոխան​ցե​լու)  ճշգրտության համար (սխալ փոխանցված գումար​ների վերադարձի գործ​ընթացից խուսափելու առումով): 

	
	
	3. Նախագծում անհրաժեշտ բոլոր հարցերը կարգավորված են:
	Ընդունվել է ի գիտություն:
	

	
	
	4. Նախագծում իրավական այլ ակտերի նորմերի անհարկի կրկնություններ առկա չեն: 
	Ընդունվել է ի գիտություն:
	

	
	
	5. Նախագծում առկա են խմբագրման, լրամշակման և հստակեցման կարիք ունեցող դրույթներ: Այսպես՝
	
	

	
	
	1) Նախագծով հաստատվող կարգի /այսուհետ՝ կարգ/ 1-ին կետում «կարգավորվում է» բառերն անհրաժեշտ է փոխարինել «կարգավորվում են» բառերով, իսկ «56-րդ հոդվածի 1-ին մասով» բառերն անհրաժեշտ է հանել՝ համաձայն «Իրավական ակտերի մասին» Հայաստանի Հանրապետության օրենքի 14-րդ և 36-րդ հոդվածների պահանջների:
	Առաջարկությունն ընդունվել է մասնակիորեն:
	Նախագծի հավելվածում «կարգավորվում է» բառերը փոխարինվել են «կարգավորվում են» բառերով:

	
	
	2) Անհրաժեշտ է կարգի 4-րդ կետի 1-ին ենթա​կե​տում հստակ տարանջատել և որոշակի հեր​թա​կա​նու​թյամբ խմբագրել այն բոլոր կարգա​վո​րում​ները, որոնք մի դեպքում վերաբերելի են մաս​նակ​ցին՝ որպես դիմումատուի, մյուս դեպքում՝ մաս​նակ​ցի լիազորած անձին՝ որպես դիմումատուի, որպեսզի տերմինների միատեսակ կիրառում ապահովվի՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 4-րդ մասի պահանջները:
	Առաջարկությունն ընդունվել է:


	Նախագծի հավելվածի 4-րդ կետի 1-ին ենթակետի «ե» պարբերությունում «դիմումատուի» բառից առաջ ավելացվել են «եթե դիմումը ներկայացրել է մասնակցի լիազորած անձը` » բառերը:



	
	
	3) Նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջներն՝ անհրաժեշտ է հանել կարգի 5-րդ կետը, քանի որ, ըստ էության այն կրկնում է կարգի 4-րդ կետի 1-ին ենթակետի «գ» պարբերությունը:
	Առաջարկությունը չի ընդունվել:


	Նախագծի հավելվածի 5-րդ կետը վերաբերում է մասնակիցի դիմումը և փաստաթղթերը ներկայացնելու եղա​նա​կին (անձամբ, փոստով, իր լիազո​րած անձի կամ ՀՀ արտաքին գործերի նախարարության` օտարերկրյա պե​տու​թյունում գործող դիվանա​գի​տա​կան ծառայության մարմինների մի​ջո​ցով), ինչպես նաև ներկայացման եղանակից կախված` դիմումը գրելու լեզվին: Մինչդեռ հավելվածի 4-րդ կետը 1-ին ենթակետի «գ» պար​բե​րությունը վերա​բերում է դիմումը փոստով կամ ՀՀ արտաքին գործերի նախարարության միջոցով ներկայաց​նելու դեպքում հավաստող տեղե​կան​քը տրամադրելու եղանակին:

	
	
	4) Կարգի 12-րդ կետում անհրաժեշտ է հստակեցնել, թե ինչ ժամկետում է մասնակցին հավաստող տեղեկանք տրամադրելը մերժելու դեպքում Հայաստանի Հանրապետության աշխատանքի և սոցիալական հարցերի նախարարությունը ծանուցում դիմումատուին:
	Առաջարկությունն ընդունվել է:


	Նախագծի հավելվածի 12-րդ կետը «այդ մասին» բառերից հետո լրացվել է «5 աշխատանքային օրվա ընթացքում» բառերով:

	
	
	6. Նախագիծն իր մեջ Հայաստանի Հանրա​պե​տու​թյան կառավարության 2009 թվա​կանի հոկ​տեմ​բերի 22-ի «Նորմատիվ իրավական ակտերի նախագծերի հակակոռուպցիոն բնագավառում կար​գավորման ազդեցության գնահատման իրա​կա​նացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	
	7. Օրենսդրական տեխնիկայի կանոնները պահպանված են: 
	Ընդունվել է ի գիտություն:
	

	
	
	8. Նախագիծն անհրաժեշտ է համապատասխանեցնել սույն եզրակացության 

2-րդ և 5-րդ կետերին:
	Ընդունվել է ի գիտություն:
	








